
ಆತ್ಮಜಾತ ಏವ ಕೀರ್ತನೀಯೋ ದೇವತಾಪಥೇನ ದೇಹವತ್ಯಾಃ .. 408..

ಗಗನಚರಾರ್ಚಿತಪಾದುಕಯಾ ಪದನತಸನ್ಮತಿಬೋಧಿಕಯಾ .
ಮಮ ಸತತಂ ಶುಚಿರೇಣುಕಯಾ ಪರವದಿದಂ ಕುಲಮಂಬಿಕಯಾ .. 597..

ಪಟುಮತಿವಾಕ್ಕ್ರಿಯಮಾತನುತಾದ್ಗಣಪತಿಮಭ್ರಹಯಪ್ರಮದಾ .. 599..
ಗಣಪತಿದೇವಮರ್ಮಹೋಂಶಜುಷೋ ಗಣಪತಿನಾಮಕವಿಪ್ರಕವೇಃ .
ಸುರಪತಿಜೀವಸಖೀಶೃಣುಯಾದ್ದಶಶತಪತ್ರಮುಖೀ ಸುಮುಖೀಃ .. 600..
..ಷಷ್ಠಂ ತ್ರೈಷ್ಟುಭಂ ಶತಕಂ ಸಮಾಪ್ತಂ ..

..ಅಥ ಸಪ್ತಮಂ ಜಾಗತಂ ಶತಕಂ ..

..ಪ್ರಥಮೋ ದ್ರುತವಿಲಂಬಿತಪಾದಃ ..
ಸುರಮಹೀರಮಣಸ್ಯ ವಿಲಾಸಿನೀ ಜಲಚರಧ್ವಜಜೀವಿತದಾಯಿನೀ .
ಹರತು ಬೋಧದೃಗಾವರಣಂ ತಮೋ ಹೃದಯಗಂ ಹಸಿತೇನ ಸಿತೇನ ಮೇ .. 601..
ನಮದಮರ್ತ್ಯಕಿರೀಟಕೃತೈಃ ಕಿಣೈಃ ಕಮಠಪೃಷ್ಠನಿಭೇ ಪ್ರಪದೇಽಙ್ಕಿತಾ .
ಪರಿಧುನೋತು ಶಚೀ ಭರತಕ್ಷಿತೇರ್ವೃಜಿನಜಾಲಮಜಾಲಮಕಂಪನಂ .. 602..

ಅತಿತರಾಂ ನತಪಾಲನಲೋಲಯಾ ವಿಬುಧನಾಥಮನೋಹರಲೀಲಯಾ .

ಸ್ಮರದಮರ್ತ್ಯನೃಪಾಲವಿಲಾಸಿನೀಂ ಪ್ರಬಲಪಾತಕಭೀತಿವಿನಾಶಿನೀಂ .

ಪ್ರವಣಯಾಂತರನನ್ಯಧಿಯಾ ಲಸದ್ವಿನಯಯಾನಯಯಾಮವತೀರ್ಮನಃ .. 611..
ಭಗವತೀಗಗನಸ್ಥಲಚಾರಿಣೀ ಜಯತಿ ಸಂಗರರಂಗವಿಹಾರಿಣೀ .

ಶರಣವಾನಹಮರ್ಜುನಹಾಸಯಾ ಭುವನಭೂಪತಿಹಾರಿವಿಲಾಸಯಾ .
ದಿವಿಪುಲೋಮಜಯಾಧವಲಾಚಲೇ ಗಿರಿಜಯಾಽರಿಜಯಾವಿತದೇವಯಾ .. 613..
ಚರಣಯೋರ್ಧೃತಯಾ ವಿಜಯಾಮಹೇ ವಯಮಶೇಷಜಗನ್ನೃಪಜಾಯಯಾ .
ದಿವಿ ಪುಲೋಮಜಯಾ ಧವಲಾಚಲೇ ನಗಜಯಾ ಗಜಯಾನವಿಲಾಸಯಾ .. 614..
ಅರಿವಧಾಯ ವಿಧಾಯ ಬುಧಾಧಿಪಂ ಪಟುಭುಜಾಬಲಭೀಷಣಮಾಜಿಷು .
ನ ಭವತೀ ಶಚಿ ಗಚ್ಛತಿ ದುರ್ಗತಃ ಕ್ವಚನ ಕಾಚನ ಕಾತರಧೀರಿವ .. 615..

ಸಪದಿ ಮಾನಸಧೈರ್ಯಹೃತೋ ಜಗಜ್ಜನನಿ ವಜ್ರತನೋರ್ಜ್ವಲಿತಾರ್ಚಿಷಃ .

ತವ ರೇಣುಕಾ ವಿಲಸಿತಾ ಕಲಯಾ ಗಣನೀಯಶಕ್ತಿರಭವದ್ದಶಸು .. 655..
ಸಕಲಾಮಯಪ್ರಶಮನಂ ದುರಿತಕ್ಷಯಕಾರಿಕಾಂಕ್ಷಿತಕರಂ ಚ ಭವೇತ್ .

ಸುರಸುಂದರೀ ಜನಸಮರ್ಚತಯೋರ್ಹೃದಿ ರೇಣುಕಾಚರಣಯೋಃ ಕರಣಂ .. 656..

ವಿನಿಹಂತಿ ಪಾಪಪಟಲಂ ಸ್ಮರಣಾದ್ವಿಧುನೋತಿ ರೋಗನಿವಹಂ ಭಜನಾತ್ .

ವಿದಘಾತಿ ವಾಂಛಿತತಫಲಂ ಸ್ತವನಾನ್ಮನುಜಸ್ಯ ರಾಮಜನನೀ ಚರಣಂ .. 657..

ಶರಣಂ ವ್ರಜಾಮಿ ನವರವ್ಯರುಣಂ ಚರಣಂ ತವಾಂಬ ನೃಪಜಾತಿರಿಪೋಃ .
ಭರತಕ್ಷಿತೇರವನತಃ ಪ್ರಥಮಂ ಮರಣಂ ಮಮೇಹ ನ ಭವತ್ವಧಮಂ .. 658..

ಸ್ಮರಣಂ ಚಿರಾದವಿರತಂ ವಿದಧಚ್ಚರಣಸ್ಯ ತೇ ತರುಣಭಾನುರುಚಃ .
ಅಯಮಸ್ತು ರಾಮಜನಯಿತ್ರಿಪಟುಃ ಸುರಕಾರ್ಯಮಾರ್ಯವಿನುತೇ ಚರಿತುಂ ..

659..

ಅವ ಭಾರತಕ್ಷಿತಿಮಮೋಘದಯೇ ಕರಣಂ ಭವತ್ವಿಹ ತವೈಷ ಜನಃ .
ನಿಜಯೋಃ ಸವಿತ್ರಿ ಚರಣಾಂಬುಜಯೋರ್ನ ವಿಹಾತುಮರ್ಹಸಿ ಚಿರಾದ್ಭಜಕಂ ..

660..

ಅವಿಶಸ್ತ್ವಮಿಂದ್ರದಯಿತೇ ಕಿಲತಾಮಪಿಯಜ್ಞಸೇನತನಯಾಂ ಕಲಯಾ .

661..

ದಿಶತು ಶಿವಂ ಮಮ ಚಂದ್ರವಲಕ್ಷಸ್ತಿಮಿರಸಮೂಹನಿವಾರಣದಕ್ಷಃ .
ಕೃತಗತಿರೋಧಕಪಾತಕನಾಶಃ ಸುರಧರಣೀಶವಧೂಸ್ಮಿತಲೇಶಃ .. 676..
ಅವಿದಿತಮಾರ್ಗತಯಾತಿವಿಷಣ್ಣಾಂ ಗತಿಮಪಹಾಯ ಚಿರಾಯ ನಿಷಣ್ಣಾಂ .

ಭರತಧರಾಮನಿಮೇಷಧರತ್ರೀ ಪತಿಗೃಹಿಣೀ ಪರಿಪಾತು ಸವಿತ್ರೀ .. 677..

ಭುವನಮಿದಂ ಭವತಃ ಕಿಲ ಪೂರ್ವಂಯದಮಲರೂಪಮನಾಕೃತಿಸರ್ವಂ .

ಪ್ರಕೃತಿರಿಯಂ ಕುರುತಾದದರಿದ್ರಾಮತಿಮತಿಶಾತತರಾಂ ಮಮ ಭದ್ರಾ .. 678..
ಸೃಜತಿ ಜಗಂತಿ ವಿಭೌ ಪರಮೇಯಾ ಸುಬಹುಲಶಕ್ತಿರರಾಜತ ಮಾಯಾ .
ಪ್ರದಿಶತು ಸಾ ಮಮ ಕಂಚನಯೋಗಂಝಟಿತಿ ನಿರಾಕೃತಮಾನಸರೋಗಂ .. 679..

ಪ್ರತಿವಿಷಯಂ ವಿಕೃತೀತರ ಸತ್ತಾ ವಿಲಸತಿಯಾ ಮತಿಮದ್ಭಿರುಪಾತ್ತಾ .
ಇಯಮನಘಾ ಪರಿಪಾಲಿತಜಾತಿಂ ವಿತರತು ಮೇ ವಿವಿಧಾಂ ಚ ವಿಭೂತಿಂ .. 680..

ಪ್ರತಿವಿಷಯಗ್ರಹಣಂ ಪರಿಪೂತಾಮತಿರಖಿಲಸ್ಯ ಜನಸ್ಯ ಚ ಮಾತಾ .
ಮಮವಿದಧಾತು ಶುಭಂ ಶುಭನಾಮಾ ತ್ರಿದಿವನಿವಾಸಿನರೇಶ್ವರರಾಮಾ .. 681..
ಗಗನತನುರ್ಜಗತೋ ವಿಪುಲಸ್ಯ ಪ್ರಭುಪದಮಗ್ರಯ್ಮಿತಾ ಸಕಲಸ್ಯ .
ಪ್ರತಿಜನದೇಹಮಜಾ ಪ್ರವಹಂತೀ ಮಮ ಹೃದಿ ನಂದತು ಸಾ ವಿಹರಂತೀ .. 682..
ಪಟುಕುಲಕುಂಡಧನಂಜಯಕೀಲಾ ಸಮುದಿತಹಾರ್ದವಿಭಾಕರಲೀಲಾ .
ದ್ರುತಶಿರ ಇಂದುಕಲಾಮೃತಧಾರಾ ಜನಮವತಾನ್ನಿಜಭಕ್ತಮುದಾರಾ .. 683..
ವಿಷಯಸಮಾಕೃತಿರತ್ರ ಪುರಸ್ತಾದ್ವಿಮಲತಮಾ ಕಿಲ ತತ್ರ ಪರಸ್ತಾತ್ .

ಭುವನಮಯೀ ಭುವನಾಚ್ಚ ವಿಭಕ್ತಾಮತಿರನಘಾಽವತು ಮಾಮತಿಶಕ್ತಾ .. 684..
ವಿಷಯಪರಿಗ್ರಹಣೇಷ್ವತಿಸಕ್ತಾ ವಿಷಯವಿಭೂತಿಷು ಕಾಪಿ ವಿವಿಕ್ತಾ .
ಅಖಿಲಪತೇರ್ಮಯಿ ದೀವ್ಯತು ಶಕ್ತಿರ್ವಿಮಲತಮಾ ವಿಧುತೇತರಶಕ್ತಿಃ .. 685..
ದೃಶಿ ದೃಶಿ ಭಾತಿಯದೀಯಮಪಾಪಂ ದಿಶಿ ದಿಶಿ ಗಂತೃ ಚ ವೇತ್ತೃ ಚ ರೂಪಂ .

ಭವತು ಶಿವಾಯ ಮಮೇಯಮನಿಂದ್ಯಾ ಭುವನಪತೇರ್ಗೃಹಿಣೀ ಮುನಿವಂದ್ಯಾ ..
686..

ಜಡಕುಲಕುಂಡದರೀಷು ಶಯಾನಾ ಬುಧಕುಲವಹ್ನಿಷು ಭೂರಿವಿಭಾನಾ .
ಹರಿಹಯಶಕ್ತಿರಮೇಯಚರಿತ್ರ ಮಮ ಕುಶಲಂ ವಿದಧಾತು ಪವಿತ್ರ .. 687..
ದಹರಗತಾಖಿಲಮಾಕಲಯಂತೀ ದ್ವಿದಲಗತಾ ಸಕಲಂ ವಿನಯಂತೀ .
ದಶಶತಪತ್ರಗತಾ ಮದಯಂತೀ ಭವತು ಮಯೀಂದ್ರವಧೂರ್ವಿಲಸಂತೀ .. 688..
ಗೃಹಯುಗಲೀಶ್ರಿಯ ಆಶ್ರಿತಗಮ್ಯಾ ಪದಕಮಲದ್ವಿತಯೀ ಬಹುರಮ್ಯಾ .
ಮಮಹೃದಿ ಭಾತ್ವವಿಕುಂಠಿತಯಾನಾ ಹರಿಸುದೃಶಸ್ತರುಣಾರುಣಭಾನಾ .. 689..
ಉಪರಿ ತತಾ ಕುಲಕುಂಡನಿಶಾಂತಾಜ್ಜ್ವಲಿತಧನಂಜಯದೀಧಿತಿಕಾಂತಾತ್ .

ಹರಿಹಯಶಕ್ತಿರಿಯಂ ಮಮ ಪುಷ್ಟಾ ದ್ರವಯತು ಮಸ್ತಕಚಂದ್ರಮದುಷ್ಟಾ .. 690..
ನಭಸಿ ವಿರಾಜತಿಯಾ ಪರಶಕ್ತಿರ್ಮಮ ಹೃದಿ ರಾಜತಿಯಾ ವರಶಕ್ತಿಃ .
ಉಭಯಮಿದಂಮಿಲಿತಂಬಹುವೀರ್ಯಂಭವತು ಸುಖಂಮಮಸಾಧಿತಕಾರ್ಯಂ
.. 691..

ತ್ರಿಭುವನಭೂಮಿಪತೇಃ ಪ್ರಿಯಯೋಷಾ ತ್ರಿಮಲಹರೀ ಸುರವಿಷ್ಟಪಭೂಷಾ .
ಮಮವಿತನೋತು ಮನೋರಥಪೋಷಂ ದುರಿತವಿಪತ್ತಿತತೇರಪಿ ಶೋಷಂ .. 692..

ಪವನಜಗತ್ಪ್ರಭುಪಾವನಮೂರ್ತಿರ್ಜಲಧರಚಾಲನವಿಶ್ರುತಕೀರ್ತಿಃ .
ಮಮ ಕುಶಲಾಯ ಭವತ್ವರಿಭೀಮಾ ಜನನವತಾಂ ಜನನೀ ಬಹುಧಾಮಾ .. 693..
ಮಮ ಸುರರಾಜವಧೂಕಲಯೋಗ್ರಾ ಖಲಜನಧೂನನಶಕ್ತನಖಾಗ್ರಾ .
ದಮಯತು ಕೃತ್ತಶಿರಾಃ ಕಲುಷಾಣಿ ಪ್ರಕಟಬಲಾ ಹೃದಯಸ್ಯ ವಿಷಾಣಿ .. 694..

ಕುಲಿಶಿವಧೂಕಲಯಾ ಪರಿಪುಷ್ಟಾ ಬುಧನುತಸನ್ನುಣಜಾಲವಿಶಿಷ್ಟಾ .
ಮಮಪರಿತೋ ವಿಲಸದ್ವಿಭವಾನಿ ದ್ರುಪದಸುತಾ ವಿದಧಾತು ಶಿವಾನಿ .. 695..

ಸುರಜನರಾಡ್ದಯಿತಾಂಶವಿದೀಪ್ತೇ ಪದಕಮಲಾಶ್ರಿತಸಾಧುಜನಾಪ್ತೇ .
ದುರಿತವಶಾದಭಿತೋ ಗತಭಾಸಂ ಮನುಜಕುಮಾರಜನನ್ಯವದಾಸಂ .. 696..

ಅಮರನರೇಶ್ವರಮಂದಿರನೇತ್ರೀ ಸುಮಶರಜೀವನಸುಂದರಗಾತ್ರೀ .
ಭವತು ಶಚೀ ವಿತತಸ್ವಯಶಸ್ಸು ಪ್ರತಿಫಲಿತಾ ಗಣನಾಥವಚಸ್ಸು .. 697..
ವಿಕಸತು ಮೇ ಹೃದಯಂ ಜಲಜಾತಂ ವಿಲಸತು ತತ್ರ ಶಚೀಸ್ತುತಿಗೀತಂ .

ಸ್ಫುರತು ಸಮಸ್ತಮಿಹೇಪ್ಸಿತವಸ್ತು ಪ್ರಥಿತತಮಂ ಮಮ ಪಾಟವಮಸ್ತು .. 698..
ಕುರು ಕರುಣಾರಸಸಿಕ್ತನಿರೀಕ್ಷೇ ವಚನಪಥಾತಿಗಸನ್ನುಣಲಕ್ಷೇ .
ಶಚಿ ನರಸಿಂಹಜಮಾಹಿತಗೀತಂ ಭರತಧರಾಮವಿತುಂ ಪಟುಮೇತಂ .. 699..

ಸುಲಲಿತತಾಮರಸೈಃ ಪ್ರಸಮಾಪ್ತಂ ವರನುತಿಬಂಧಮಿಮಂ ಶ್ರವಣಾಪ್ತಂ .

ಜನನಿ ನಿಶಮ್ಯ ಸುಸಿದ್ಧಮಶೇಷಂ ಹರಿಲಲನೇ ಮಮ ಕುರ್ವಭಿಲಾಷಂ .. 700..

..ಇತಿ ಶ್ರೀಭಗವನ್ಮಹರ್ಷಿರಮಣಾಂತೇವಾಸಿನೋ ವಾಸಿಷ್ಠಸ್ಯ ನರಸಿಂಹಸೂನೋಃ
ಗಣಪತೇಃ ಕೃತೌ ಇಂದ್ರಾಣೀಸಪ್ತಶತೀ ಸಮಾಪ್ತಾ ..

